
NASIONALE SENIOR SERTIFIKAAT-EKSAMEN 
AANVULLINGSEKSAMEN – MAART 2018 

 
 
 
GESKIEDENIS: VRAESTEL II 

 
Tyd: 3 uur 200 punte 
 

 
LEES ASSEBLIEF DIE VOLGENDE INSTRUKSIES NOUKEURIG DEUR 

 
1. Hierdie vraestel bestaan uit 9 bladsye en 'n Bronmateriaalboekie van 6 bladsye (i–vi). 

Maak asseblief seker dat jou vraestel volledig is. Verwyder die Bronmateriaalboekie 
uit die middel van die vraestel. 

 

2. Lees die vrae noukeurig deur. 
 

3. Alle vrae moet beantwoord word. 
 

4. Hierdie vraestel bestaan uit: 
 

Afdeling A (Vraag 1–3), wat die volgende insluit: 

 Visuele bronontleding 

 Tekstuele bronontleding 

 Huidige kwessie in die media  
 

EN 
 

Afdeling B (Vraag 4–18), wat die volgende insluit: 
Brongebaseerde vrae wat die Bronmateriaalboekie gebruik 

 

EN 
 

Afdeling C, wat die volgende insluit: 
'n Brongebaseerde opstel wat die Bronmateriaalboekie gebruik 

 

5. Nommer jou antwoorde presies soos die vrae genommer is. 
 

6. Laat 'n reël oop tussen jou antwoorde. 
 

7. Dit is in jou eie belang om leesbaar te skryf. Werk op 'n geordende wyse en bied jou 
antwoorde so netjies as moontlik aan. 

 

8. Kandidate moet aandag aan die puntetoekenning gee. Tensy anders aangedui, word 
twee punte vir 'n geldige feit gegee. Dit beteken dat 'n vraag wat vier punte tel, twee 
feite vereis. 
 

9. Gebruik die bronne wat verskaf word om jou antwoord te formuleer, tensy spesifiek 
opdrag gegee word om jou kennis te gebruik. 

AFDELING A INDIVIDUELE BRONONTLEDING 
 

VRAAG 1  VISUELE BRONONTLEDING 
 

Hierdie spotprent is op 21 April 1994 deur die Suid-Afrikaanse spotprent-
kunstenaar Zapiro geteken. Die spotprent lewer kommentaar op Mangosuthu 
Buthelezi en die Konvensie vir 'n Demokratiese Suid-Afrika (KODESA) 
onderhandelingsproses. 
 

 

 
 

 [Dugmore, H en S Francis & Rico (Red.). 1999. Nelson Mandela A Life in Cartoons. 1ste uitgawe. 
    Claremont, Kaapstad: David Philip Uitgewers, bl. 9] 

 

1.1 Gebruik die bron en jou eie kennis om te sê wie Mangosuthu Buthelezi was 
in die konteks van Suid-Afrika in die 1990's. Verskaf EEN visuele leidraad 
uit die bron om jou antwoord te motiveer. (4) 

 

1.2 Gebruik jou eie kennis om te verduidelik hoekom Buthelezi besluit het om 
aan die verkiesings van 1994 deel te neem. Jou antwoord moet uit TWEE 
punte bestaan. (4) 

 

1.3 Verduidelik wat Buthelezi in hierdie spotprent doen. Dink jy die spotprent-
kunstenaar steun Buthelezi se optrede? Motiveer jou antwoord met EEN 
leidraad uit die bron. (6) 

 

1.4 Dink jy die spotprentkunstenaar gee 'n billike oordeel van Buthelezi en sy 
optrede gedurende die tydperk voor die 1994-verkiesings? Gebruik jou eie 
kennis om jou antwoord met TWEE omvattende punte te verduidelik. (6) 

    [20] 

VRAAG 2  TEKSTUELE BRONONTLEDING 
 

Hier is 'n uittreksel uit 'n toespraak deur Mao Zedong wat in Desember 1959 
geskryf is. Mao praat oor Khrushchev en kommunisme. 
 

 

… Khrushchev en sy groep is baie naïef*. Hy verstaan nie Marxisme-Leninisme nie en 
word maklik deur imperialisme om die bos gelei … Hy verstaan China hoegenaamd nie. 
Hy doen nie navorsing oor China nie en glo 'n hele klomp verkeerde inligting. Hy gee 
onverantwoordelike praatjies. As hy nie sy foute regstel nie, sal hy binne 'n paar jaar 
heeltemal bankrot* wees (na 8 jaar). (Paragraaf 1) 
 

Hy is paniekerig oor China. Die paniek het sy uiterste bereik … Hy het twee groot vrese: 
imperialisme en Chinese kommunisme … Hy is bang dat Oos-Europese of ander 
Kommunistiese partye ons sal glo en nie vir hulle nie … (Paragraaf 2) 
 

… Die Sowjet-mense, sowel as die [Sowjet-] party, is goed. Iets is verkeerd met die styl 
van die party en die mense … 'n soort kapitalistiese liberalisme wat uit geskiedenis oor-
geërf is. Lenin het vroeg gesterf en nie tyd gehad om dit te hervorm nie. (Paragraaf 3) 
 

… In die wedloop om kommunisme te bou, is ongebalanseerde ontwikkeling 'n reël wat 
bestaan sonder om aan mense se subjektiewe wil toe te gee*. Die neiging om "die tyd 
op mekaar se horlosies te vergelyk" is anti-Marxisties en anti-Leninisties. Die bekend-
stelling van die neiging* toon hoe bang hulle [die Sowjet-leiers] is … (Paragraaf 4) 
 

 [Aangepas uit: Zhonggong zhongyang wenxian yanjiushi (Red.). 1993. Mao Zedong's Manuscripts 
 Since the Founding of the People's Republic of China (Vertaal deur David Wolff). 
 Beijing: Zhongyang wenxian chubanshe [AANLYN]. 8, 599-603. Beskikbaar by: 
 <http://digitalarchive.wilsoncenter.org/document/118893> Verkry 1 Januarie 2017] 
 

*naïef – onervare 
*bankrot – sonder enige goeie eienskappe 
*toe te gee – te swig 
*neiging – idee 
 

2.1 Vind 'n historiese konsep in die bron wat die beste pas by elk van die 
volgende definisies. Skryf slegs die historiese konsep neer. (Geen 
verduideliking is nodig nie.) 

 

 2.1.1 Die politieke, militêre of ekonomiese oorheersing van een land oor 'n 
ander.  (2) 

 

 2.1.2 'n Politieke teorie waar alle eiendom en rykdom deur al die lede van 
die gemeenskap besit word. (2) 

 

2.2 Gebruik jou eie woorde om te beskryf wat volgens Mao se toespraak die 
belangrikste verskil tussen die Sowjetunie en China is. (2) 

 

2.3 Verduidelik wat hierdie toespraak suggereer van Mao Zedong se houding 
teenoor Khrushchev in 1959. Motiveer jou antwoord met DRIE aanhalings. 
(Paragrawe 1, 2 en 4) (8) 

 

2.4 Verwerp Mao Zedong die Sowjetunie in sy toespraak? Motiveer jou 
antwoord met EEN punt uit Paragraaf 3. (4) 

 

2.5 Verskaf EEN rede hoekom hierdie toespraak waardevol is vir 'n historikus 
wat die Sino-Sowjet-breuk bestudeer. (2) 

    [20] 

VRAAG 3 HUIDIGE KWESSIE IN DIE MEDIA 
 

Hier is 'n uittreksel uit 'n artikel wat op 26 Junie 2016 in The Guardian, 'n 
Amerikaanse publikasie, verskyn het. Dit bespreek Brittanje se onttrekking 
aan die Europese Unie in 2016 en globalisering. 
 

 

Brexit is 'n verwerping van globalisering 
 

Die era van globalisering het begin op die dag toe die Berlynse muur geval het. Sedert 
daardie oomblik in 1989 het die neigings van die laat 1970's en dwarsdeur die 1980's 
momentum* gekry: die vrye beweging van kapitaal, mense en goedere; deursyfer-
ekonomie; 'n veel kleiner rol vir nasiestate; en 'n oortuiging dat markkragte onkeerbaar 
was. (Paragraaf 1) 
 

Deur die jare was daar teenstand teen globalisering. Die gewelddadige opstande in 
Seattle tydens die Wêreldhandelsorganisasie se vergadering in Desember 1999 was die 
eerste teken dat nie almal die beweging na vryheid in 'n positiewe lig beskou het nie. 
Nou het Brittanje die EU verwerp. Dit was meer as net 'n protes teen werksgeleenthede 
wat nooit materialiseer nie en die bekostigbare behuising wat nooit gebou word nie. 
Dit was 'n protes teen die ekonomiese model wat die afgelope drie dekades in plek was 
... (Paragraaf 2) 
 

... In die … nuwe wêreld wat geskep is, toe voormalige kommunistiese lande by die 
globale model ingelyf is, was Europa veronderstel om groot en sterk genoeg te wees 
om sy burgers teen die ergste oordadighede van die markte te beskerm ... In die era 
van globalisering was die idee dat 'n meer geïntegreerde Europa gesamentlik sou dien 
as die verskansing* wat nasiestate nie langer kon verskaf nie. Brittanje, Frankryk, 
Duitsland of Italië kon nie afsonderlik die mag van trans-nasionale kapitaal teenstaan 
nie, maar die EU kon dit potensieel doen. Die pad vorentoe was duidelik. Beweeg 
vorentoe van 'n enkel mark na 'n enkel geldeenheid, 'n enkel bankstelsel, 'n enkel 
begroting en uiteindelik 'n enkel politieke entiteit*. (Paragraaf 3) 
 

Daardie droom is nou verby ... Die rede is duidelik. Europa het nie daarin geslaag om 
die historiese rol te vervul wat aan hom toegeken is nie. Werk, lewenstandaarde en 
welsynstate was almal beter beskerm in die bloeityd* van nasiestate in die 1950's en 
1960's as in die era van globalisering. Werkloosheid regoor die Eurosone is meer as 
10%. Italië se ekonomie is nou skaars groter as wat dit was toe die euro geskep is. 
Griekeland se ekonomie het met amper 'n derde gekrimp … Arbeidsmarkbeskerming is 
gestroop … 'n Toenemende getal kiesers glo dat die huidige stelsel nie veel bied nie. 
Hulle dink globalisering het slegs 'n klein bevoorregte elite bevoordeel, maar nie vir 
hulle nie. (Paragraaf 4) 
 

Daar is mense wat argumenteer dat globalisering nou soos die weer is, iets waaroor ons 
kan kla, maar nie verander nie. Dit is 'n onwaar vergelyking. Die globale markekonomie 
is in die verlede deur 'n stel politieke besluite geskep en dit kan vervorm word deur 
politieke besluite wat in die toekoms geneem word. (Paragraaf 5) 
 

 [L. Elliott. 2016. The Guardian: Brexit is a rejection of globalisation. [AANLYN] Beskikbaar by: 
 <https://www.theguardian.com/business/2016/jun/26/brexit-is-die-rejection-of-globalisation> 
    Verkry 1 Januarie 2017] 
*momentum – versnel, toegeneem 
*verskansing – buffer, beskerming 
*entiteit – liggaam of eenheid 
*bloeityd – hoogtepunt 
  

https://www.theguardian.com/world/1999/dec/05/wto.globalisation
https://www.theguardian.com/politics/2016/jun/24/britain-votes-for-brexit-eu-referendum-david-cameron

3.1 Gebruik jou eie woorde en die inligting in Paragraaf 1 om 'n definisie van 
globalisering te verskaf. (2) 

 
3.2 Verduidelik hoekom Brittanje se verwerping van die Europese Unie (EU) 

beskou word as 'n groter bedreiging vir globalisering as die 1999 Seattle-
betogings (Paragraaf 2). Jou antwoord moet uit TWEE punte bestaan. (4) 

 
3.3 Gee die joernalis 'n bevooroordeelde beskouing van multinasionale 

korporasies? Motiveer jou antwoord deur TWEE stukke inligting uit 
Paragraaf 3.  (6) 

 
3.4 Gebruik Paragraaf 4 van die artikel om te verduidelik hoe globalisering 

misluk het om sy doelstellings in Europa te bereik. Jou antwoord moet uit 
DRIE punte bestaan. (6) 

 
3.5 Hoekom dink die skrywer dat dit verkeerd is om globalisering met die weer 

te vergelyk? (Paragraaf 5) (2) 
    [20] 

 

60 punte 

AFDELING B BRONGEBASEERDE VRAE 
 
Bestudeer die bronne in die Bronmateriaalboekie en beantwoord die 
volgende vrae: 
 
Verwys na Bron A 
 
4. Gebruik Bron A om die volgende vrae te beantwoord. Skryf slegs die 

antwoord neer. (Geen verduideliking is nodig nie) 
 
 4.1 Identifiseer TWEE visuele leidrade wat aandui dat die USSR op die 

rand van ineenstorting was.  (4) 
 
 4.2 Identifiseer EEN visuele leidraad wat aandui dat die USSR op 'n 

fondament van verdrukking gebou was. (2) 
 
 4.3 Verskaf EEN leidraad uit die spotprent om te toon dat Gorbachev 

van plan was om die USSR te hervorm. (2) 
 
 4.4 Verskaf EEN leidraad uit die spotprent om te toon dat die mense 

Gorbachev se planne as onrealisties beskou het. (2) 
 
Verwys na Bron A en Bron B 
 
5. Verduidelik hoe Bron B die boodskap in Bron A bevestig. Gebruik bewyse 

uit ALBEI bronne om jou antwoord te motiveer. Jou antwoord moet uit DRIE 
punte bestaan. (6) 

 
Verwys na Bron C 
 
6. Verduidelik wat die tabel onthul van voedselvoorsiening in die USSR in die 

1980's. Motiveer jou antwoord met bewyse uit die bron. (4) 
 
7. Dink jy dat hierdie statistieke 'n gevolg van Gorbachev se hervormings 

was? Gebruik jou eie kennis en bewyse uit die bron om jou antwoord te 
verduidelik.   (6) 

 
8. Hoe betroubaar is hierdie tabel vir 'n historikus wat die ekonomie van die 

USSR gedurende die 1980's bestudeer? (6) 
 
Verwys na Bron D 
 
9. Gebruik jou eie woorde om te verduidelik wat die historikus as die hoofrede 

vir die val van die Sowjetunie beskou. (2) 
 
Verwys na Bron E 
 
10. Gebruik jou eie kennis en Paragraaf 1 om TWEE hervormings wat 

Gorbachev in die 1980's ingestel het, te noem en te verduidelik. (8) 

11. Verduidelik wat hierdie toespraak van Reagan se houding teenoor die 
USSR gedurende die 1980's aandui. Motiveer jou antwoord met inligting uit 
Paragrawe 2 en 3. (6) 

 
12. Gebruik jou eie kennis en bewyse uit Paragraaf 4 om te verduidelik hoe 

Reagan se militêre beleid moontlik tot die val van die Sowjetunie bygedra 
het.   (4) 

 
Verwys na Bron F 
 
13. Verduidelik wat hierdie artikel aandui van Gorbachev se ekonomiese 

hervormings (Paragrawe 1 en 2). Motiveer jou antwoord met TWEE 
brokkies inligting uit die bron. (6) 

 
14. Gebruik jou eie woorde om te verduidelik hoe Gorbachev se beleid van nie-

inmenging in Oos-Europa tot 'n 'atmosfeer van moontlikheid' gelei het 
(Paragraaf 3). Jou antwoord moet TWEE omvattende punte bevat. (4) 

 
Verwys na Bron F 
 
15. Gebruik Bron F sowel as jou eie kennis om aan te dui of die volgende 

stellings WAAR of ONWAAR is. Skryf slegs WAAR of ONWAAR neer. 
(Geen verduideliking is nodig nie) 

 
 15.1 Gorbachev het die oorlog in Afghanistan beëindig om verhoudings 

met die Verenigde State te verbeter. (2) 
 
 15.2 Die Fluweelrevolusie in Tsjeggo-Slowakye het glad en sonder 

geweld verloop. (2) 
 
 15.3 Deur die wapenwedloop te verlaat, sou die Sowjetunie sy 

kernwapens vernietig.  (2) 
 
Verwys na Bron G 
 
16. Verduidelik wat die BBC-joernalis se waarnemings van die atmosfeer in die 

USSR in 1990 toon. Jou antwoord moet TWEE punte bevat.  (4) 
 
Verwys na Bron H en Bron I 
 
17. Dink jy die historikus se mening in Bron I stem ooreen met die redes vir die 

val van die Sowjetunie wat op die nuuswebwerf in Bron H genoem word? 
Verduidelik jou antwoord met bewyse uit ALBEI bronne. (6) 

Verwys na Bron H en Bron I 
 
18. Vind 'n historiese konsep in Bron H of Bron I wat die beste by elk van 

die volgende definisies pas. Skryf slegs die historiese konsep neer. 
(Geen verduideliking is nodig nie) 

 
 18.1 Die kommunistiese state van Oos-Europa wat onder Sowjet- 

oorheersing was. (2) 
 
 18.2 Die basis van Sowjet buitelandse beleid wat die USSR die reg gegee 

het om geweld te gebruik om by Oosbloklande in te gryp. (2) 
 
 18.3 Die verslapping van regeringsbeperkings op die ekonomiese en 

politieke beleide van 'n land. (2) 
 
 18.4 'n Militêre alliansie van kommunistiese nasies in Oos-Europa wat in 

1955 gestig is.  (2) 
 
 18.5 Die bekendstelling van demokratiese beginsels. (2) 
 
 18.6 'n Politieke en ekonomiese stelsel waarin alle eiendom deur die 

gemeenskap besit word en waar elkeen bydra en ontvang volgens 
hul vermoëns en behoeftes. (2) 

 

90 punte 

AFDELING C BRONGEBASEERDE OPSTEL 
 
Gebruik Bronne A tot I in die Bronmateriaalboekie om 'n brongebaseerde 
opstel oor die volgende onderwerp te skryf: 
 
In watter mate was die verbrokkelende Sowjet-ekonomie na 1985 verantwoordelik 
vir die val van die Sowjetunie? 
 
Maak seker dat jy die bronne wat voorsien word, gebruik om jou argument 

saam te stel en onthou om die bronne deur die letters aan te dui. 

 

50 punte 

 
Totaal: 200 punte 


